
BASHKIA KORÇË

DREJTORIA E TAKSAVE DHE  TARIFAVE VENDORE
SEKTORI I MENAXHIMIT TË BORXHIT
NJOFTIM PËR MEDIA
Bashkia Korçë njofton të gjithë tatimpaguesit që rezultojnë debitorë për detyrimet vendore se në zbatim të ligjit nr. 86/2025 “ Për fshirjen, shuarjen dhe pagesën e detyrimeve tatimore ndaj administratës tatimore qëndrore e vendore dhe e detyrimeve të pagueshme në doganë”, si dhe udhëzimit nr 11 datë 14.05.2026 Për zbatimin e Ligjit nr 86/2025 “Për fshirjen, shuarjen dhe pagesën e detyrimeve tatimore ndaj administratës tatimore qëndrore e vendore dhe e detyrimeve të pagueshme në doganë” mund të përfitojnë nga falja dhe lehtësimi i detyrimeve vendore të papaguara.

Sipas këtij ligji:

· Fshihen/shuhen plotësisht detyrimet vendore të krijuara deri më 31.12.2014. (në lidhje me këto detyrime ato fshihen automatikisht, pa kryer asnjë pagesë dhe pa pasur nevojë për asnjë veprim nga ana e tatimpaguesit)
· Shuhet 50% e detyrimit tatimor për vitet 2015 - 2019 (tatim/taksë/tarifë), si dhe fshihen plotësisht gjobat dhe kamatvonesat me kushtin që pjesa e mbetur e detyrimit të paguhet brenda datës 30.06.2026.

· Shuhen 25% e detyrimit tatimor për vitet 2015 - 2019 (tatim/taksë/tarifë), si dhe fshihen plotësisht gjobat dhe kamatvonesat me kushtin që pjesa e mbetur e detyrimit të paguhet brenda datës 31.12.2026
· Shuhen gjobat dhe kamatëvonesat për detyrimet tatimore që u përkasin periudhave tatimore nga data 1 janar 2020 deri në datën 31 dhjetor 2024, me kusht që tatimi/taksa/tarifa për periudhën përkatëse të paguhet e plotë (100% e principalit) brenda datës 31.12.2026
· Fshihen/shuhen plotësisht gjobat dhe kamatvonesat për detyrimet që u përkasin periudhave tatimore nga data 01 Janar 2015 deri në 31 Dhjetor 2024 kur principali është paguar plotësisht (këto gjoba dhe kamatvonesa fshihen automatikisht, pa pasur nevojë për asnjë veprim nga ana e tatimpaguesit)
Për sa më sipër duhet të paraqiteni pranë Drejtorisë së Taksave dhe Tarifave Vendore për të verifikuar gjendjen debitore si dhe të ndiqni të gjitha procedurat për përfitimin nga lehtësitë dhe faljet e parashikuara nga ligji, brenda afateve të përcaktuara më sipër.

Theksojmë se përfitimi nga këto lehtësira është i kushtëzuar nga respektimi i afateve ligjore dhe mosparaqitja apo mosveprimi brenda këtyre afateve sjell humbjen e të drejtës për përfitim.

Ju faleminderit për bashkëpunimin!

ME URDHËR DHE ME DELEGIM                
NË MUNGESË DHE ME URDHËR 

               ZV/KRYETA          Besa Spaho

